
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī nṛsiṃhastutiḥ Á Á
mārkaṇḍēya uvāca
naraṃ nṛsiṃhaṃ naranāthamacyutaṃ

pralambabāhuṃ kamalāyatēkṣaṇam Á
kṣitīśvarairarcitapādapaṅkajaṃ

namāmi viṣṇuṃ puruṣaṃ purātanam Á Á 1 Á Á
jagatpatiṃ kṣīrasamudramandiraṃ

taṃ śārṅgapāṇiṃ munivṛndavanditam Á
śriyaḥ patiṃ śrīdharamīśamīśvaraṃ

namāmi gōvindamanantavarcasam Á Á 2 Á Á
ajaṃ varēṇyaṃ janaduḥkhanāśanaṃ

guruṃ purāṇaṃ puruṣōttamaṃ prabhum Á
sahasrasūryadyutimantamacyutaṃ

namāmi bhaktyā harimādyamādhavam Á Á 3 Á Á
puraskṛtaṃ puṇyavatāṃ parāṃ gatiṃ

kṣitīśvaraṃ lōkapatiṃ prajāpatim Á
paramparāṇāmapi kāraṇaṃ hariṃ

namāmi lōkatrayakarmasākṣiṇam Á Á 4 Á Á
bhōgē tvanantasya payōdadhau suraḥ

purā hi śētē bhagavānanādikṛt Á



śrī nṛsiṃhastutiḥ

kṣīrōdavīcīkaṇikāmbunōkṣitaṃ
taṃ śrīnivāsaṃ praṇatōsmi kēśavam Á Á 5 Á Á

yō nārasiṃhaṃ vapurāsthitō mahān
surō murārirmadhukaiṭabhāntakṛt Á

samastalōkārtiharaṃ hiraṇyakaṃ
namāmi viṣṇuṃ satataṃ namāmi tam Á Á 6 Á Á

anantamavyaktamatīndriyaṃ vibhuṃ
svē svē hi rūpē svayamēva saṃsthitam Á

yōgaśvarairēva sadā namaskṛtaṃ
namāmi bhaktyā satataṃ janārdanam Á Á 7 Á Á

ānandamēkaṃ virajaṃ vidātmakaṃ
vṛndālayaṃ yōgibhirēva pūjitam Á

aṇōraṇīyāṃsamavṛddhimakṣayaṃ
namāmi bhaktapriyamīśvaraṃ harim Á Á 8 Á Á

Á Á śrī nṛsiṃhastutiḥ samāptā Á Á

